
Didi   

rikthehet 

në Kopsht 



Prindër dhe Edukatore! 

Ky është një tregim i konceptuar për t’ju ardhur 

në ndihmë në mirë rritjen dhe mirë kujdesin për 

fëmijët gjatë periudhës së Covid 19.  

Ndihmojini ata të kuptojnë më shumë. Lexojeni 

këtë tregim sëbashku me ta, dhe përshtateni sipas 

nevojave tuaja!  

Fëmijë! 

Ky tregim është për Ju! 

Shihni figurat, dhe kur hasni në vështirsi pyesni më 

të rriturit. Nuk është gabim të pyesësh.  

Didi do ju ndihmojë të kuptoni më shumë. Ai është 

një djalë i vogël dhe shumë kurioz, njësoj si ju.   

Në fund mos harroni, ju kemi shumë xhan, edhe 

pse nuk mund t’ju përqafojmë. 



Pas një kohe të gjatë qëndrimi në shtëpi, 

Didi e priste me shumë gëzim rikthimin 

në kopsht. 

Sëbashku me mamanë e tij, Didi, 

përsëriti rregullat që duhej të respektonte 

në kopsht për tu ruajtur nga përbindëshi i 

vogël me emrin Korona ose Covid-19. 



Gjatë kohës së 

qëndrimit në shtëpi, Didi 

kishte dëgjuar se vende 

të ndryshme ishin 

infektuar nga Covid-19. 

Ai dhe familja e tij i 

kishin zbatuar rregullat 

dhe nuk ishin infektuar. 



Mëngjesi erdhi! 

Didi u nis për në kopsht në orën: __________  

Në kopsht Didi mund të shkonte vetëm me mamin ose 

babin, por jo me gjyshërit, pasi rreziku për ta, nuk kishte 

kaluar ende. 



Kur Didi arriti në kopsht, ai sëbashku më babain e tij, 

respektuan largësinë nga fëmijët e tjerë dhe prindërit 

e tyre.  

1.5 m 

Prindërit ishin me maska dhe doreza.  

Didi pa se dhe edukatoret ishin me maska dhe doreza. 

Edukatorja e mirë priti dhe e shoqëroi tek mjeku për të matur 

temperaturën dhe për të dezifektuar duart para se të hynte në 

kopësht. Didi dezifektoi dhe këpucët tek qilimi me klor.  



Në hyrje të kopështit, ishte xhaxhi Doktori me 

termometrin dhe xhelin dezifektues për duart. Didi 

mati temperaturën dhe më pas dezifektoi duart me 

xhel. 



Didi, duhej t’i tregonte xhaxhi doktorit ose 
edukatores nëse nuk do të ndihej mirë: 

Kollë 

Temperaturë 

Probleme me 

frymëmarrjen 

Fyt të tharë dhe 

rrjedhje 

hundësh 



Edukatorja i tha Didit se brenda në kopsht, nuk 

mund të përqafohet apo preket me fëmijët e tjerë, 

por Didi e dinte këtë sepse e kishte mësuar me 

mamin në shtëpi.  

Didi i kërkoi edukatores që t’ja spjegonte 

rregullat edhe shokëve të tij të vegjël.  

Edukatorja pranoi. Të dy shkuan pranë fëmijëve 

të tjerë. 



Didi: Ej fëmijë, a e mbani mend përbindëshin e vogël, për të cilën 

ju kam folur dhe më parë?  

Tani do ta kujtojmë bashkë se çfarë kemi thënë për të: 

  
▸ Korona Virusi është një virus si përbindësh i vogël i 

cili mund të bëjë që ne të mos ndihemi mirë.  

Unë jam Korona Virusi, 

dhe sapuni është armiku 

im! 

Sa më shumë ai shkumon 

dhe sa më shumë ai lan aq 

më i dobët bëhem unë 

derisa zhdukem fare.  



Fëmijët u kujtuan për armikun e padukshëm. Ata po 

e dëgjonin me shumë vëmendje Didin. 

Didi u tha fëmijëve, se tani ata nuk mund të ulen 

pranë njëri-tjetrit në tavolinë, por duhet të rrinë një 

karrige larg, për tu mbrojtur nga virusi. 



Didi u tha fëmijëve se ata nuk mund t’ja japin ende dorën njëri-tjetrit, 
edhe pse i ka marrë malli. Ai gjithashtu u tha fëmijëve: 

Duhet të lajmë 

duart 

vazhdimisht me 

sapun. 

Në oborr, duhet të rrimë 

larg njëri-tjetrit. 



Didi: Unë kam 

mësuar edhe një 

gjë të re, në shtëpi. 

Si t’i lajmë duart, 

hajdeni të më 

shikoni mua, dhe 

pastaj mund t’i 

lajmë sëbashku 

duart. 



Didi: A e dini se si janë duart tona plot me mikrobe? Shikojeni figurën më poshtë. 

 Prandaj ne duhet të lajmë duart dhe të fërkojmë mirë midis gishtave. Mund të 

përdorim sapunin ose higjenizuesin.   

Lajini duart kështu, për 20 sekonda.  

Mund të themi një vjershë ose një 

këngë që na pëlqen ndërsa pastrojmë 

duart nga mikrobet. 

Në fund duhet t’i shplajmë duart me 

shumë ujë. Dhe ja, mikrobet ikin! 

20 sekonda 



Gjithashtu kur tështijmë ose kollitemi, duhet 

të tregohemi të kujdesshëm.  

Pas përdorimit e 

hedhim në kosh. 

Në të dyja rastet 

lajmë duart. 



Didi: Miqtë tanë më të mirë, janë 

sapuni dhe dezifektuesi.  Prandaj i 

lajmë duart për 20 sekonda. 
20 

sekonda 

       Didi: Ne nuk duhet të prekim 

fytyrën me duar, nuk duhet të fusim 

gishtat te hunda, nuk duhet të prekim 

sytë dhe as gojën! 

1. 

2. 



Edukatorja: Kur ju të ikni në shtëpi, do vi xhaxhi që të dezifektojë 
kopshtin nga mikrobet, dhe ne do jemi gati që të                           
vijmë sërisht ditën tjetër. 

Kopshti do jetë pastruar 

nga mikrobet! 



Edukatorja: Kur ta kemi mundur virusin, ne do dalim të luajmë të gjihtë 
bashkë në oborr, dhe do mund të përqafojmë njëri-tjetrin.  

Të lumtë Didi, për të gjithë ndihmën që më dhe për t’i treguar dhe 
fëmijëve të tjerë se si duhet të sillemi në kopësht! 



Didi dhe fëmijët e tjerë ndjehen të 

qetë. Ata e dinë se si të sillen për të 

mundur virusin.  

Ata mund të pyesin edhe Edukatoren 

kur nuk kuptojnë rregullat. 

Derisa të mundin virusin ata 

duhet të zbatojnë të gjitha 

këshillat, të qëndrojnë larg 

njëri-tjetrit dhe të mos shkojnë 

tek grupet e tjera. 

